
Alhamdulilah, bersyukur ke hadrat Allah SWT kerana dengan limpah kurnia dan izin-
Nya, JPS Wilayah Persekutuan Kuala Lumpur (WPKL) telah berjaya menerbitkan
Travelog JPS Wilayah Persekutuan (WP) Kuala Lumpur Edisi 1 : Januari - Jun tahun
2025.

Sekalung penghargaan terima kasih dan tahniah kepada semua ahli Jawatankuasa,
pegawai-pegawai yang terlibat atas komiten dan kerjasama dalam menyumbangkan
artikel, idea dan tenaga bagi penghasilan Travelog WP Kuala Lumpur pada kali ini. 

Dengan Kalam..

Sekapur 
Sirih

 

Buletin ini merupakan medium yang bermakna di mana aktiviti-aktiviti,
kejayaan dan kenangan yang diukir dapat terpahat di dalam buletin ini. Semoga
dengan penghasilan buletin ini memberikan impak positif kepada semua warga
JPS WPKL, Pusat Kawalan SMART dan Pejabat Lembangan Sungai Klang (PLSK).
Semoga juga semua kenangan dan memori yang indah dapat dipotretkan
untuk tatapan pada masa akan datang. 

Sekian, terima kasih.

 dan Salam Sejahtera

MOKHTAR BIN HASRAN 
Timbalan Pengarah
Jabatan Pengairan dan Saliran(JPS) 
Wilayah Persekutuan Kuala Lumpur (WPKL)

PELAKSANAAN
NYANYIAN LAGU KEBANGSAAN (NEGARAKU) DAN LAFAZ PENUH IKRAR RUKUN NEGARA 

20 Januari 2025 I JPS WPKL, PLSK dan SMART telah melaksanakan Nyanyian Lagu Negaraku dan Lafaz Ikrar

Rukun Negara selaras dengan surat arahan Ketua Setiausaha Negara (KSN) bertarikh 20 September 2024

berkaitan pelaksanaan nyanyian lagu Negaraku dan Lafaz Ikrar Rukun Negara di semua Kementerian dan

agensi Kerajaan. Program ini akan dilaksanakan pada setiap minggu iaitu pada waktu pagi hari permulaan

bekerja mengikut negeri. Pelaksanaan nyanyian lagu Negaraku dan Ikrar Rukun Negara ini merupakan salah

satu usaha berterusan pihak Kerajaan untuk memupuk perpaduan di samping terus menyuburkan semangat

patriotisme dan taat setia kepada negara dalam kalangan penjawat awam. 

OLEH : BAHAGIAN KORPORAT (BKOR), PEJABAT LEMBANGAN SUNGAI KLANG (PLSK) &  PUSAT KAWALAN SMART
(SMART) 

𝐌𝐀𝐉𝐋𝐈𝐒 𝐀𝐌𝐀𝐍𝐀𝐓  
TIMBALAN KETUA PENGARAH (SEKTOR BISNES) JPS MALAYSIA BERSAMA
WARGA JPS

22 Januari 2025  | YBrs. Ir. Amiruddin bin Alaldin, Timbalan Ketua Pengarah Sektor Bisnes JPS Malaysia telah

menyampaikan amanat kepada seluruh Warga JPS di JPS Cyberjaya. Turut diadakan juga Majlis Penyampaian

Sijil Kepada Sijil Penghargaan kepada Pasukan Projek Dan Manual Pentadbir dalam menghasilkan Portal

Rasmi JPS Wilayah Persekutuan Kuala Lumpur, Putrajaya dan Labuan. Penyampaian Sijil Penghargaan

Kepada Juruaudit Sistem Pengurusan Standard (SPS), Sijil Penghargaan Kepada Pejabat Pensijilan Di Bawah

Sistem Pengurusan Standard (SPS), Sijil Penghargaan Bagi Kajian Penilaian Outcome (KPO) JPS Tahun 2024

serta Sijil Penghargaan Kepada Pasukan Task Force Garis Panduan Pengurusan Pengkomersialan JPS

Malaysia Pindaan 2024 telah turut diadakan. Wakil pegawai dari JPS WPKL juga telah turut hadir sama dalam

majlis ini.

OLEH : BAHAGIAN KORPORAT (BKOR) 

4



MAJLIS
Perpisahan  Pegawai-Pegawai JPS WPKL

OLEH :  BAHAGIAN KHIDMAT PENGURUSAN (BKP)

14 Januari 2025 I JPS WPKL telah menganjurkan Majlis

Perpisahan Pegawai-Pegawai JPS WPKL yang telah

berpindah bagi menghargai jasa dan sumbangan

pegawai  sepanjang tempoh berkhidmat. 

Semoga semua pegawai yang bertukar terus diberikan

kesihatan, kebahagiaan dan kejayaan di tempat

baharu serta dipermudahkan segala urusan.

MAJLIS
Jasamu Dikenang bagi Pegawai-Pegawai PLSK

17 Januari 2025 I PLSK telah menganjurkan Majlis Jasamu Dikenang bagi Pegawai-Pegawai PLSK yang telah

berpindah.  Semoga semua pegawai yang bertukar terus berjaya di tempat kerja baru. Seramai 40 orang pegawai

telah menghadirkan diri ke majlis ini.

OLEH :  PEJABAT LEMBANGAN SUNGAI KLANG (PLSK) 

ROAD SHOW
 KAJIAN KEPUASAN PELANGGAN  2024

4 Februari 2025 I Pusat Kawalan SMART telah

menjalankan proses kaji selidik secara Road Show di

kawasan Masjid Jamek. Seramai 10 pegawai dari

pejabat SCC dan lima (5) pegawai luar yang dijemput

bersama-sama untuk mendapatkan maklum balas

kepuasan pelanggan daripada responden dari

kawasan Masjid Jamek dan Jalan Tun Perak bagi

tahun 2024. Kajian Road Show dijalankan dengan

mengedarkan Borang Soal Selidik kepada warga kota

yang berurusan di Pusat Bandaraya Kuala Lumpur

yang dikategorikan kepada golongan bekerja sendiri,

peniaga, penjawat awam, pekerja swasta, pelajar dan

lain-lain individu.

Berdasarkan keputusan soal selidik yang telah

dijalankan bagi tahun 2024, didapati kesedaran orang

awam tentang kewujudan, kebaikan, keberkesanan

serta fungsi terowong SMART dalam mengurangkan

masalah banjir menunjukkan peningkatan dan berada

pada tahap berpuashati dengan keputusan yang

diperolehi pada tahun 2024 adalah 81.21% berbanding

tahun 2023 iaitu pada tahap 76%.

OLEH : PUSAT KAWALAN SMART (SMART) 

“ Kepuasan Pelanggan merupakan satu elemen penting yang perlu dilaksanakan dalam ISO 9001: 2015 -

Management of Flood Operation System at SMART Control Centre (SCC). Kajian kepuasan pelanggan bagi tahun

2024 ini telah dilaksanakan secara Road Show dan melalui edaran Kod QR Google Forms yang memfokuskan

responden dalam kalangan warga JPS, kakitangan Kerajaan dan juga orang awam yang berhubung kait dengan

persekitaran Pusat Bandaraya Kuala Lumpur. “

Secara keseluruhannya, Sistem Pengurusan Banjir di

Pusat Kawalan SMART berjaya mengawal banjir di Pusat

Bandaraya Kuala Lumpur, di kawasan Masjid Jamek.

Usaha pencegahan banjir ini akan dapat mencapai tahap

optimum apabila beberapa projek yang sedang

dilaksanakan oleh JPS di kawasan lembangan Sungai

Gombak dapat disiapkan sepenuhnya dalam masa

terdekat.

KUNJUNGAN
HORMAT KETUA PEGAWAI EKSEKUTIF, PERBADANAN KAMPUNG BARU KE PEJABAT
LEMBANGAN SUNGAI KLANG (PLSK)

7 Februari 2025 I YBrs. Dr. Amir Raslan bin Abu Bakar, Ketua Pegawai Eksekutif, Perbadanan Kampung Baru

telah mengadakan kunjungan hormat ke Pejabat Lembangan Sungai Klang (PLSK). Kedatangan beliau telah

disambut oleh Kol. Bersekutu (PA) Ir. Ts. Ahmad Shahrir bin Md. Naziri, Pengarah Operasi (PLSK) dan warga

PLSK. Tujuan lawatan ini adalah untuk menjalinkan hubungan dan membincangkan kerjasama yang boleh

dilaksanakan bagi kedua-dua pihak dalam pengurusan kualiti air terutamanya di sekitar kawasan AU5 Keramat

berhampiran struktur-struktur RoL di Sungai Gisir yang diselenggara oleh PLSK. 

OLEH : PEJABAT LEMBANGAN SUNGAI KLANG (PLSK)

2

PROSIDING
JAWATANKUASA KIRA-KIRA WANG NEGARA (PAC) PARLIMEN KELIMA BELAS BIL 1 (E)
TAHUN 2025 BERHUBUNG PEMBANGUNAN TANAH KUALA LUMPUR DI BAWAH JABATAN
WILAYAH PERSEKUTUAN (JWP)

6 Februari 2025 I YBrs. Ir. Amiruddin bin

Alaldin, Timbalan Ketua Pengarah Sektor

Bisnes JPS Malaysia bersama Ir. Hj. Azmin bin

Hussin, Pengarah JPS Wilayah Persekutuan

Kuala Lumpur (JPSWPKL), Kol. Bersekutu (PA)

Ir. Ts. Ahmad Shahrir bin Md. Naziri, Pengarah

Operasi Pejabat Lembangan Sungai Klang

(PLSK) dan Ir. Muhammad Zaki bin Mashud,

Pengarah Bahagian Korporat JPS Malaysia

serta wakil-wakil dari Bahagian Pengurusan

Banjir JPS Malaysia, JPS WPKL, PLSK dan

SMART telah menghadiri Mesyuarat

Prosiding Jawatankuasa Kira-Kira Wang

Negara (PAC) berkaitan Pembangunan

Tanah Kuala Lumpur di bawah Jabatan

Wilayah Pesekutuan (JWP).

BENGKEL
PENAMBAHBAIKAN SENARAI SEMAK PERMOHONAN
PERMIT PEMBINAAN DI PUSAT SETEMPAT (OSC), DEWAN
BANDARAYA KUALA LUMPUR (DBKL) BERSAMA AGENSI
TEKNIKAL LUARAN DAN AGENSI LUARAN BERKAITAN

7 - 9 Februari 2025  I  satu Bengkel Penambahbaikan Senarai
Semak Permohonan Permit Pembinaan di Pusat Setempat
(OSC) anjuran Dewan Bandaraya Kuala Lumpur (DBKL), telah
diadakan di Hatten Hotel, Melaka. Tujuan utama bengkel
adalah untuk mempercepatkan proses kelulusan
pembangunan melalui penambahbaikan senarai semak
sedia ada serta pemantapan kerjasama antara DBKL, agensi
teknikal, dan pihak perunding. Penyertaan ini mencerminkan
komitmen JPS WPKL dalam menyokong pembangunan
bandar yang lebih cekap, terancang dan lestari.

JPS WPKL telah diwakili oleh En. Mokhtar bin Hasran
(Timbalan Pengarah) serta pegawai-pegawai daripada
Bahagian Pengurusan Sungai & Saliran sebagai bahagian
yang bertanggungjawab memberi ulasan teknikal kepada
permohonan pembangunan OSC DBKL. Bengkel ini
menghimpunkan lebih 25 agensi teknikal luar (150 orang) bagi
menyelaraskan semula senarai semak dan kriteria penilaian
permohonan pembangunan di Kuala Lumpur.

OLEH : BAHAGIAN KORPORAT (BKOR) & PLSK

OLEH : BAHAGIAN PENGURUSAN SUNGAI DAN SALIRAN (BPSS) 

18 Februari 2025 I  Satu sesi Latihan Ulangan Bagi Peralatan Ukur ‘Acoustic Doppler Current Profiler’ (ADCP) telah

diadakan di Institut Kemahiran Belia Negara (IKBN), Dusun Tua, Hulu Langat. Sesi ini telah dianjurkan oleh Pusat

Ramalan dan Amaran Banjir Negara (PRABN) JPS Malaysia dengan penyertaan wakil daripada semua pegawai-

pegawai daripada Bahagian Hidrologi di peringkat Negeri. Sesi ini bertujuan untuk meningkatkan lagi kemahiran

pegawai-pegawai JPS di negeri yang menggunapakai instrumentasi ‘ADCP’ bagi pengambilan data sukat luah

yang perlu dilaksanakan pada setiap bulan di seluruh Malaysia. Sesi latihan ini telah disampaikan oleh Syarikat

Hydroaxis Sdn Bhd dengan mengguna pakai peralatan ‘ADCP jenis ‘SonTek Riversurveyor ADCP M9'. Sesi Latihan

telah dimulakan dengan taklimat penyediaan instrumen dan seterusnya demonstrasi penggunaan instrumen bagi

mengambil data di dalam sungai. Bahagian Hidrologi dan Sumber Air (BHSA) JPS WPKL telah menghantar dua (2)

orang pegawai bagi menghadiri sesi latihan ini iaitu En Mohamad Hazman bin Juhari (J5) dan En Mohd. Shafri bin

Md. Sharif (H1) selaku pegawai di lapangan yang menjalankan pengambilan data sukat luah bagi JPS WPKL.

Melalui sesi perkongsian ini, kualiti dan kecekapan pengambilan data sukat luah oleh pegawai-pegawai di BHSA

JPS WPKL dapat ditambah baik dari segi kemahiran, proses dan kualiti pengambilan data. 

SESI LATIHAN ULANGAN BAGI PERALATAN UKUR ACCOUSTIC DOPPLER CURRENT 
PROFILER (ADCP)

SESI LATIHAN
OLEH :  BAHAGIAN HIDROLOGI DAN SUMBER AIR (BHSA)

CPESC
Certified Professional in Erosion and Sediment Control (CPESC) 

25 - 27 Februari 2025 I   BPSS  

JPS WPKL telah menghantar tiga

(3) orang pegawai iaitu Ir. Ts.

Mohd Rizal Firdaus Bin Wahhit,

En. Mohd Ariff Bin Abdul Khalid

dan Ts. Nurul Ariqah Binti Ispal

bagi menghadiri program

Certified Professional in Erosion

and Sediment Control (CPESC) di

AC Hotel by Marriott, Titiwangsa,

Kuala Lumpur.

OLEH : BAHAGIAN PENGURUSAN SUNGAI DAN SALIRAN (BPSS) 

Pensijilan ini memberi pengiktirafan kepada para profesional dalam bidang kawalan hakisan dan pengurusan

mendapan tanah, yang sangat penting dalam pembangunan infrastruktur lestari serta pemeliharaan alam

sekitar. Pensijilan CPESC diperlukan bagi profesional yang menyediakan Pelan Kawalan Hakisan dan Kelodak

(ESCP) iaitu diperlukan semasa pelaksanaan kerja tanah di tapak projek. Tahniah diucapkan kepada ketiga-tiga   

pegawai tersebut yang telah berjaya lulus pensijilan CPESC.  

Dengan pencapaian ini, mereka kini lebih bersedia untuk memainkan peranan penting dalam memastikan

pengurusan projek-projek sungai dan saliran di Wilayah Persekutuan Kuala Lumpur dilaksanakan dengan lebih

cekap, lestari dan selaras dengan piawaian global.

Program CPESC ini merupakan

satu pensijilan profesional yang

diiktiraf di peringkat

antarabangsa, dianjurkan oleh

‘EnviroCert International dan

dipromosikan secara aktif di

Malaysia oleh Malaysia

Stormwater Organization (MSO). 

14 Februari 2025 I Satu pertandingan bowling anjuran Puspanita telah

diadakan di Wangsa Bowl, IOI Putrajaya. Pertandingan Bowling ini

diadakan sebagai satu inisiatif untuk memupuk semangat

kesukanan, memperkukuh ukhwah antara peserta dan

menggalakkan gaya hidup sihat. Acara ini merupakan sebahagian

daripada program tahunan Puspanita dan penyertaannya

melibatkan pelbagai pasukan dari Bahagian-bahagian di JPS

Malaysia termasuk jemputan di JPS WPKL, Pusat Kawalan SMART

dan PLSK. 

Keputusan daripada pertandingan ini, Pengarah Operasi PLSK, Tuan

Kol. Bersekutu (PA) Ir. Ts. Ahmad Shahrir bin Md. Nazri telah mendapat

tempat Pertama bagi kategori VVIP manakala bagi kategori Individu

Lelaki, En. Sabturani bin Mohamad telah mendapat tempat Ke-3. Bagi

berpasukan pula, Kumpulan PLSK 1 (tempat Ke-5), Kumpulan PLSK 2

(Saguhati), Kumpulan JPS WPKL (Saguhati), dan Kumpulan SMART  

(Saguhati).  

BOWLING PUSPANITA JPS MALAYSIA 2025

PERTANDINGAN
OLEH :  BAHAGIAN KORPORAT (BKOR) & PEJABAT LEMBANGAN SUNGAI KLANG (PLSK) 

Familiarazation For Hands-On Operation & Maintenance of Mechanical and Electrical System

18-20 Februari 2025 I Kursus ‘Familiarization’ bagi operasi dan penyelenggaraan bagi sistem mekanikal dan

elektrikal telah dilaksanakan oleh pihak MKAP BINA SDN BHD. Seramai 25 orang peserta yang terdiri daripada

operator rumah pam dan pegawai-pegawai dari Bahagian Mekanikal Dan Elektrikal JPS WPKL telah

menghadiri kursus tersebut. Tujuan taklimat ini adalah untuk memberi pengetahuan dan pendedahan kepada

semua operator dan pegawai-pegawai tentang tatacara dan tindakan yang perlu diambil semasa

pengoperasian pam di rumah pam melalui panel elektrik yang berada di dalam Control Room di rumah-rumah

pam. Pegawai tertinggi yang hadir adalah En. Wan Mokhtar Bin Wan Abdullah.

KURSUS
OLEH : BAHAGIAN MEKANIKAL & ELEKTRIKAL (BME)

13



PEGAWAI LANTIKAN BAHARU JPS KE PUSAT KAWALAN SMART

6 Mac 2025 I  Pusat Kawalan SMART telah menerima kunjungan dari Pegawai-pegawai lantikan baharu JPS Siri

1/2025 bersama urusetia dari Bahagian Pembangunan Modal Insan -BPMI, JPS Malaysia dan IPMI Zon Tengah.

Lawatan dimulakan dengan taklimat mengenai operasi banjir terowong SMART oleh pegawai dari SMART.  Para

pegawai turut diuji dengan sesi kuiz secara interaktif mengunakan aplikasi kahoot bagi menguji kefahaman mereka

mengenai operasi banjir terowong SMART. Seterusnya, para pegawai turut di bawa ke bilik kawalan operasi untuk

melihat dengan lebih dekat lagi bagaimana operasi pemantauan dan pengesanan banjir dilaksanakan. Lawatan ini

dapat memberi manfaat kepada pegawai-pegawai lantikan baharu mengenai fungsi terowong SMART di dalam

mengurangkan banjir di bandaraya Kuala Lumpur.

LAWATAN 
OLEH : PUSAT KAWALAN SMART

11 Mac 2025 I Satu esi Perkongsian Teknologi Remote Terminat Unit (RTU) Bagi Stesen Telemetri Hidrologi Oleh

Unidata Principal Australia. Sesi perkongsian ini diadakan bagi mendapatkan maklumat berkenaan fungsi dan

inovasi terkini RTU yang digunakan untuk stesen Telemetri Hidrologi. Sesi ini telah disampaikan oleh En Kevin

Chung, Pengarah Jualan daripada Unidata Pty Ltd, Australia. Turut sama hadir semasa sesi ini adalah Ir. Ts.

Mohamad Hazlami bin Abdul Hamid selaku Pegawai Hidrologi Negeri bersama semua pegawai daripada

Bahagian Hidrologi dan Sumber Air (BHSA), JPS WPKL.

SESI PERKONGSIAN TEKNOLOGI REMOTE TERMINAT UNIT (RTU) BAGI STESEN TELEMETRI
HIDROLOGI OLEH UNIDATA PRINCIPAL AUSTRALIA

SESI PERKONGSIAN

OLEH :   BAHAGIAN HIDROLOGI DAN SUMBER AIR (BHSA)

Pihak Unidata Principal Australia telah membuat

perkongsian berkenaan teknologi dan inovasi terbaru RTU

Unidata Neon Telemetry – 3016 NRL yang telah

dibangunkan. Antara kelebihan Kelebihan RTU ini adalah

seperti penggunaan tenaga yang menerima untuk

beroperasi iaitu mampu beroperasi dengan menggunakan

bateri Alkaline 9V, boleh diintegrasikan dengan lebih

daripada lima (5) parameter instrument yang berada di

sesuatu tapak stesen hidrologi dan penyimpanan data

yang berterusan walaupun terdapat gangguan bekalan

kuasa dan signal telekomunikasi di stesen.

Melalui sesi perkongsian ini, pihak BHSA JPS WPKL telah

mendapatkan maklumat terkini berkenaan teknologi baru

yang telah diaplikasikan kepada instrumen RTU buat masa

ini.

GOTONG-ROYONG MEMASAK BUBUR LAMBUK ANJURAN KEJAPS

19 Mac 2025 I  Pusat Kawalan SMART telah menjadi tuan

rumah bagi Program Gotong-Royong Memasak Bubur

Lambuk anjuran Kelab Sukan & Kebajikan JPS Wilayah

Persekutuan (KEJAPS) bertempat di Pusat Kawalan

SMART sebagai inisiatif tahunan menyemarakkan bulan

Ramadan 1446H Turut hadir adalah Pengerusi KEJAPS, Ir.

Hj. Mohd Azmin bin Hussin dan Naib Pengerusi 2 KEJAPS

(PLSK), Kol. Bersekutu (PA) Ir. Ts. Ahmad Shahrir bin Md.

Naziri. Program turut diselitkan dengan cabutan bertuah

bagi memeriahkan suasana. Turut disediakan adalah

juadah kari ayam resepi air tangan Pengarah Operasi

Pusat Kawalan SMART sendiri, Ir. Kalsom binti Mean.

Program gotong-royong memasak bubur lambuk ini

dapat mengeratkan hubungan silaturrahim sesama ahli

KEJAPS. Seramai 50 orang terlibat dalam program ini.

PROGRAM
OLEH : Kelab Sukan & Kebajikan JPS Wilayah Persekutuan (KEJAPS) & PUSAT KAWALAN SMART 

AGUNG TAHUNAN KELAB SUKAN, KEBAJIKAN DAN REKREASI (KEJAPS) 2024 
JPS WILAYAH PERSEKUTUAN KUALA LUMPUR 

MESYUARAT
OLEH : Kelab Sukan & Kebajikan JPS Wilayah Persekutuan (KEJAPS)

21 Mac 2025 I Mesyuarat Agung Tahunan Kelab Sukan &

Kebajikan JPS Wilayah Persekutuan (KEJAPS) 2024 telah

berlangsung dengan jayanya bertempat di Dewan Dahlia,

Institut Pembangunan Modal Insan (IPMI) Zon Tengah, JPS

Ampang. Mesyuarat ini dihadiri oleh barisan ahli

jawatankuasa dan ahli KEJAPS dari pelbagai cawangan

di bawah JPS WP Kuala Lumpur, WP Putrajaya, PLSK dan

SMART, yang hadir dengan semangat keterbukaan dan

komitmen tinggi terhadap hal ehwal kelab. Agenda

mesyuarat meliputi pembentangan laporan aktiviti dan

kewangan bagi tahun sebelumnya serta perbincangan

mengenai perancangan program kebajikan, sukan dan

sosial untuk tahun 2025 yang lebih mantap dan inklusif.

Mesyuarat ini juga diadakan untuk mendengar

cadangan dan suara ahli bagi menambah baik

perjalanan dan keberkesanan aktiviti kelab, selain

memperkukuh semangat kekitaan serta memperluas

jaringan kerjasama antara jabatan. Turut diadakan

sesi penghargaan kepada ahli dan AJK yang

menunjukkan komitmen luar biasa dalam menjayakan

pelbagai program sepanjang tahun sebelumnya.

KEJAPS terus komited sebagai platform yang

mendukung kebajikan warga kerja sambil

memperkukuh hubungan silaturrahim dalam suasana

kerja yang lebih harmoni dan produktif. Syabas kepada

semua yang hadir dan menyumbang dalam

menjayakan Mesyuarat Agung Tahunan KEJAPS 2024.

Khatam Al-Quran dan Penutup Ihya' Ramadan

MAJLIS
OLEH : BAHAGIAN KORPORAT (BKOR)

21 Mac 2025  I Majlis Khatam Al-Quran dan Penutup Ihya Ramadan telah diadakan di bilik Mesyuarat Utama

JPS WPKL. Majlis ini bertujuan mengimarahkan bulan Ramadan dengan bacaan ayat-ayat suci Al-Quran serta

mengeratkan hubungan silaturahim dalam kalangan warga JPS WPKL. Majlis ini telah dipimpin oleh Pengarah

JPS WPKL. Semoga amalan yang dipupuk sepanjang bulan Ramadan ini terus bersemadi dan dapat diteruskan

dalam kehidupan seharian. Sekalung Tahniah diucapkan kepada semua warga JPS WPKL yang terlibat secara

langsung mahupun tidak langsung dalam menjayakan majlis ini.

IHYA RAMADHAN PLSK

25 Mac 2025 I  Program Ihya' Ramadhan PLSK Tahun 2025 telah

diadakan bermula dengan Bacaan Yassin dan Majlis Tahlil di

Surau PLSK pada waktu pagi. Program Serahan Bubur Lambuk

oleh Pengarah PLSK kepada warga JPS WP Kuala Lumpur dan

Pusat Kawalan SMART JPS yang diadakan di JPS WPKL.

Pengarah dan wakil PLSK telah mengadakan lawatan dan

menyerahkan sumbangan kepada anak-anak yatim di Rumah

Anak Yatim Teratak Ummi, Batu caves. Program diteruskan

dengan Majlis Iftar bersama warga PLSK yang diadakan di

perkarangan PLSK. Program lebih bermakna dengan pengisian

Solat Magrib dan Isyak Berjemaah serta Solat Sunat Terawih

berjemaah bersama warga PLSK. Majlis disudahi dengan Moreh

dan penyerahan sumbangan kepada warga PLSK yang

menghadapi musibah. Semoga program yang dilaksanakan

dapat mengeratkan ukhwah diantara warga kerja PLSK

sekaligus meningkatkan prestasi Pejabat.

PROGRAM
OLEH :  PEJABAT LEMBANGAN SUNGAI KLANG (PLSK) 

JPS WPKL SEMPENA AIDILFITRI TAHUN 2025/1446H

SESI FOTOGRAFI
OLEH : BAHAGIAN KORPORAT (BKOR)

24 Mac 2025 I satu sesi fotografi sempena meraikan Hari Raya Aidilfitri tahun 2025 telah diadakan di ruangan  

tempat  letak kereta JPS WPKL. Warga kerja JPS WPKL turut berpakaian baju raya mengikut warna pilihan

Bahagian masing-masing. Turut diadakan juga sesi fotografi bagi video takbir raya dan ucapan video raya dari

Tuan Pengarah JPS WPKL.

LAMBAIAN KASIH SANJUNGAN BUDI SEMPENA PERSARAAN KETUA PENGARAH DAN
SAMBUTAN HARI RAYA AIDILFITRI JPS MALAYSIA 

MAJLIS
OLEH :  BAHAGIAN KORPORAT (BKOR)

9 April 2025 I Majlis Lambaian Kasih Sanjungan Budi

sempena Persaraan Ketua Pengarah dan  Sambutan

Aidilfitri JPS Malaysia 2025 telah diadakan di Kompleks

Ibu Pejabat JPS Malaysia, Cyberjaya. Majlis turut

meraikan Majlis Persaraan YBrs. Ir. Amiruddin bin

Alaldin, Ketua Pengarah JPS yang akan bersara wajib

pada 10 April 2025 setelah 33 tahun berkhidmat di

Jabatan Pengairan dan Saliran Malaysia sejak tahun

1992 dengan mengetik perakam waktu yang terakhir

dalam perkhidmatan. Semua warga mengambil

kesempatan untuk bersama-sama memberi lambaian

terakhir bagi menghargai dan mengucapkan terima

kasih atas jasa dan bakti kepada Tuan Ketua Pengarah

yang telah menerajui Jabatan Pengairan dan Saliran

dengan penuh dedikasi dan cemerlang. Semoga Tuan

Ketua Pengarah diberi kesihatan yang baik dan

sentiasa bahagia bersama keluarga selepas persaraan

ini. Semoga berjumpa lagi. 

SAMBUTAN AIDILFITRI PUSAT KAWALAN SMART

15 April 2025 I  Majlis Sambutan Aidilfitri Pusat Kawalan SMART telah diadakan bagi meraikan bulan Syawal

yang mulia serta mengeratkan silaturrahim antara warga kerja pusat kawalan dan para tetamu jemputan.

Majlis ini juga merupakan satu bentuk penghargaan kepada semua kakitangan yang telah memberi komitmen

tinggi dalam memastikan kelancaran operasi Pusat Kawalan SMART sepanjang masa. Majlis turut diserikan

dengan kehadiran mantan kakitangan tertinggi JPS iaitu,  Dato’ Ir. Abdullah bin Isnin, YBhg. Dato’ Ir. Nor

Hisham bin Mohd Ghazali, Dato’ Ir. Sabri bin Abdul Mulok dan Dato’ Ir. Shukri bin Muslim. 

Turut berlangsung semasa sambutan Aidilfitri adalah majlis meraikan perpisahan kakitangan yang berpindah

iaitu En. Muhamad Zuhairi Bin Anuar dan juga Encik Yusri Bin Hassan – selamat maju jaya dan diharapkan

mereka terus bersinar di tempat baru. Majlis telah berlangsung dalam suasana yang meriah, penuh keakraban

serta semangat kekeluargaan.  Semoga majlis seumpama ini dapat terus dijadikan platform untuk

memperkukuhkan hubungan antara semua pihak, sekali gus menyuntik semangat positif dalam kalangan

warga kerja.

MAJLIS
OLEH : PUSAT KAWALAN SMART 

Jamuan Raya JPS WPKL
POTLUCK
OLEH : BAHAGIAN KHIDMAT PENGURUSAN (BKP) & BAHAGIAN KORPORAT (BKOR)

18 April 2025 I Potluck Jamuan Raya JPS WPKL telah diadakan di Bilik Mesyuarat Utama JPS WPKL. Setiap

Bahagian telah membawa juadah secara potluck dan telah berkongsi rezeki bagi merapatkan ukhuwah dalam

suasana Aidilfitri. 

MAJLIS
JAMUAN HARI RAYA AIDILFITRI PLSK 

OLEH :  PEJABAT LEMBANGAN SUNGAI KLANG (PLSK) 

18 April 2025 I PLSK telah mengadakan jamuan Hari Raya Aidilfitri di perkarangan PLSK. Jamuan Hari Raya

Aidilfitri ini dianjurkan sebagai sebahagian daripada tradisi tahunan bagi meraikan bulan Syawal yang mulia

setelah sebulan berpuasa di bulan Ramadan. Program ini bertujuan untuk mengeratkan hubungan silaturahim

antara warga kerja serta memupuk semangat perpaduan dalam suasana yang penuh kemeriahan dan

kesyukuran. 

DARI CENTRAL MUNICIPAL COUNCIL OF THE STATE OF QATAR KE PUSAT KAWALAN SMART

21 April 2025 I  Pusat Kawalan SMART telah menerima kunjungan delegasi dari ‘Central Municipal Council of The

State of Qatar’. Tujuan lawatan ini diadakan adalah untuk membolehkan delegasi memahami fungsi terowong

SMART serta memperoleh pengalaman dan pengajaran berharga bagi salah satu komponen yang

dilaksanakan dalam pengurusan pembandaran. Lawatan dimulakan dengan taklimat mengenai operasi banjir

terowong SMART oleh Timbalan Pengarah Operasi Seksyen Pengurusan Banjir, Ts. Muhammad Al-Muzammil

bin Chu Ahmad. Seterusnya, para pegawai turut di bawa ke tapak. Lawatan ini dapat memberi manfaat kepada

delegasi yang hadir dan memberi sedikit buah fikiran dan idea untuk di bawa pulang ke negara mereka.

LAWATAN
OLEH : PUSAT KAWALAN SMART

Pematuhan Aktiviti Kerja Tanah & Pelan Kawalan Hakisan dan Kelodak (ESCP)

22 April 2025 I satu lawatan pemantauan telah dijalankan oleh BPSS ke tapak projek pembangunan pangsapuri

servis 31 tingkat yang terletak di Jalan Cheras. Pemantauan ini bertujuan memastikan pemaju mematuhi

syarat-syarat surat sokongan kerja tanah yang telah dikeluarkan oleh pihak JPS. Fokus utama adalah untuk

menilai keberkesanan pelaksanaan Pelan Kawalan Hakisan dan Kelodak (ESCP) serta mengenal pasti potensi

risiko banjir lumpur akibat aktiviti kerja tanah yang tidak terkawal.

Antara aspek yang diperiksa termasuk pemasangan perangkap kelodak, saliran sementara, dan perlindungan

cerun. Pemeriksaan juga mengambil kira keperluan penambahbaikan bagi memastikan semua sistem kawalan

berfungsi secara optimum. Secara keseluruhan, beberapa cadangan penambahbaikan telah dikemukakan

kepada pemaju untuk tindakan segera. Pemantauan susulan akan dilakukan bagi memastikan pematuhan

berterusan demi melindungi alam sekitar dan kesejahteraan awam. 

Lawatan ini turut memperkukuh peranan BPSS dalam pengurusan pembangunan bandar yang lestari, selaras

dengan pensijilan ‘Certified Professional in Erosion and Sediment Control’ (CPESC) yang telah diperoleh oleh

pasukan teknikal BPSS pada Februari 2025 yang lalu.

PEMANTAUAN
OLEH : BAHAGIAN PENGURUSAN SUNGAI DAN SALIRAN (BPSS) 

HIASAN RAYA PEJABAT 

PERTANDINGAN 
OLEH :  Kelab Sukan & Kebajikan JPS Wilayah Persekutuan (KEJAPS) & BAHAGIAN KORPORAT (BKOR)

23 April 2025 I satu sesi penilaian bagi

pertandingan Hiasan Raya Pejabat anjuran

Bahagian Korporat JPS WPKL yang telah

diadakan di pejabat masing-masing.

Penyertaan ini terbuka kepada Pejabat JPS

WPKL, JPS Putrajaya dan Pejabat Operasi,

Pusat Kawalan SMART serta Pejabat

Lembangan Sungai Klang (PLSK). Tahniah

diucapkan kepada pasukan pejabat, JPS WPKL

yang telah menjuarai pertandingan ini. 

SESI PENILAIAN 

JPS WPKL

PUSAT KAWALAN SMART

JPS PUTRAJAYA

PLSK

SAMBUTAN HARI RAYA AIDILFITRI PERINGKAT JPS WPKL 2025 

25 April 2025 I Majlis Sambutan Hari Raya Aidilfitri JPS Wilayah Persekutuan Kuala Lumpur Tahun 2025 yang

diadakan di Perkarangan Pejabat JPS WP Kuala Lumpur telah berlangsung dengan penuh meriah dan gilang-

gemilang. Majlis ini merupakan aktiviti tahunan yang dianjurkan oleh Kelab Sukan & Kebajikan JPS Wilayah

Persekutuan (KEJAPS). Seramai 500 warga JPS bersama ahli keluarga masing-masing turut memenuhi

suasana penuh keceriaan dan keakraban. Kehadiran tetamu kehormat seperti Yang Berbahagia Ir. Mohamad

Radzi bin Abdul Talib, Timbalan Ketua Pengarah (Sektor Bisnes) JPS Malaysia yang Menanggung Tugas Ketua

Pengarah JPS Malaysia, Yang Berusaha Dato' Ir. Rozman bin Mohamad, Timbalan Ketua Pengarah (Sektor

Pakar), serta barisan Pengarah Bahagian, mantan Ketua Pengarah dan pegawai kanan JPS Malaysia turut

memeriahkan lagi majlis sambutan hari raya ini.

MAJLIS
OLEH : Kelab Sukan & Kebajikan JPS Wilayah Persekutuan (KEJAPS)

Pelbagai acara menarik telah disusun rapi

bagi menceriakan suasana dan

mengeratkan hubungan sesama warga

KEJAPS, antaranya sesi penganugerahan

Anugerah Perkhidmatan Cemerlang

(APC) 2024 kepada penerima yang telah

menunjukkan prestasi cemerlang,

pertandingan karaoke, pertandingan

pakaian unik raya, pertandingan gerai

dan hiasan pejabat tercantik, serta

cabutan bertuah yang penuh debaran

dan kemeriahan. Tidak dilupakan, aneka

juadah hari raya yang disediakan

menyemarakkan lagi suasana Syawal

dengan hidangan tradisional yang

membangkitkan nostalgia dan

kebersamaan. Majlis ini bukan sekadar

sambutan perayaan, malah menjadi

platform penting untuk memupuk

semangat kekeluargaan, memperkukuh

jalinan silaturrahim, serta menyerlahkan

semangat perpaduan dan kerjasama

dalam kalangan seluruh warga KEJAPS.

“Confined Space Entry”

29 April 2025 I  Satu taklimat “Confined Space Entry” telah diadakan di Pejabat Operasi Empangan Batu.

Taklimat ini telah dibentangkan oleh En. Muhammad Hafiz Bin Mohd Yatim dari Syarikat TRC. Seramai 35 orang

pegawai telah menyertai sesi taklimat tersebut. Tujuan taklimat ini adalah untuk memberi pengetahuan dan

pendedahan kepada pegawai-pegawai tentang tatacara dan tindakan yang perlu diambil sebelum kerja-kerja

di kawasan tertutup dilaksanakan. Pengenalan kepada peralatan yang lengkap bagi kerja-kerja di kawasan

tertutup juga turut diperkenalkan kepada pegawai-pegawai yang menghadiri taklimat tersebut. Pegawai

tertinggi yang hadir adalah En. Ahmad Mustakim Bin Che Aziz. 

TAKLIMAT
OLEH : BAHAGIAN MEKANIKAL & ELEKTRIKAL (BME)

Teknologi Solar Siri 1: “Off-Grid Solar” Sebagai Penyelesaian Tenaga Kawasan Terpencil 
Di Pusat Latihan Kejuruteraan Pertanian Tanjong Karang

8 Mei 2025 I Kursus Sistem Solar ini telah dianjurkan pihak Pusat Latihan Kejuruteraan Pertanian Tanjong

Karang. Seramai tiga (3) orang pegawai wakil dari Bahagian Mekanikal Dan Elektrikal (BME), JPS WPKL telah

menghadiri kursus ini. Tujuan kursus ini diadakan adalah untuk memberi pengetahuan dan pendedahan

kepada pegawai-pegawai yang menghadiri kursus tersebut berkenaan sistem solar secara Off-Grid iaitu sistem

solar yang menggunakan bateri tanpa menggunakan sumber tenaga elektrik daripada TNB yang sesuai

digunakan di kawasan pedalaman. Pegawai tertinggi yang hadir adalah En. Hasif Bin Abd Rani wakil Pengarah

Pusat Latihan Kejuruteraan Pertanian Tanjong Karang.

KURSUS
OLEH : BAHAGIAN MEKANIKAL & ELEKTRIKAL (BME)

36th International Invention, Innovation, and Technology Competition & Exhibition Malaysia 

ITEX’25
OLEH : BAHAGIAN KORPORAT (BKOR) & BHSA

29 dan 30 Mei 2025 I ITEX' 25 – 36th International Invention,

Innovation, and Technology Competition & Exhibition Malaysia yang

telah diadakan di Kuala Lumpur Convention Centre (KLCC) telah

mewakili JPS Malaysia dalam penyertaan pameran ITEX' 25.

Sekalung penghargaan dan tahniah diucapkan kepada pasukan

HBKIK, Mizubungaku JPS WPKL yang telah merangkul pingat GOLD

dalam penyertaan pameran tersebut dengan produk inovasinya

Point of Detection (PODSTICK). Turut merangkul pingat GOLD

penyertaan dari Bahagian Pengurusan Lembangan Sungai (BPLS)

Ibu Pejabat JPS Malaysia dengan produk inovasi mereka Eco

Friendly Biological Technology Material (EBIM). Pengarah JPS WPKL

dan Pengarah BAP Ibu Pejabat JPS Malaysia telah turut hadir sama

dalam memberikan sokongan sepanjang sesi penilaian pameran

dari pihak ITEX'25 diadakan. Ketua Pengarah JPS Malaysia juga

telah turut hadir melawat ke booth pameran JPS Malaysia di KLCC.

Tahniah sekali lagi buat Pasukan Mizubungaku yang diketuai oleh

Pegawai Hidrologi Negeri (PHN) JPS WPKL dalam mengharumkan

nama JPS Malaysia.

KORBAN PERDANA ANJURAN KELAB SUKAN DAN KEBAJIKAN JPS WILAYAH PERSEKUTUAN
(KEJAPS) 2024 / 1445H

PROGRAM
OLEH :  Kelab Sukan & Kebajikan JPS Wilayah Persekutuan (KEJAPS) & PEJABAT LEMBANGAN SUNGAI KLANG (PLSK) 

10 Jun 2025 I Kelab Sukan & Kebajikan JPS Wilayah

Persekutuan (KEJAPS) telah menganjurkan Program

Korban Perdana 2025 di Pejabat Pengurusan

Lembangan Sungai Klang (PLSK). Seramai lebih kurang

120 orang pegawai-pegawai daripada JPS WP Kuala

Lumpur, JPS WP Putrajaya, Pusat Kawalan SMART dan

PLSK telah hadir dan menyaksikan penyempurnaan

ibadah korban sebanyak tujuh (7) ekor lembu, hasil

penyertaan pegawai yang mengambil bahagian.

Program ini turut dihadiri oleh Ir Haji Azmin Bin Hussin,  

ANUGERAH PERKHIDMATAN CEMERLANG TAHUN 2024
KEMENTERIAN PERALIHAN TENAGA DAN TRANSFORMASI AIR

MAJLIS
OLEH : BAHAGIAN KHIDMAT PENGURUSAN (BKP) 

10 Jun 2025 I  Majlis Anugerah Perkhidmatan Cemerlang Tahun 2024 Kementerian Peralihan Tenaga dan

Transformasi Air (PETRA) telah berlangsung pada 10 Jun 2025 (Isnin) bertempat di Everly Hotel Putrajaya.

Seramai 11 orang pegawai dari JPS WPKL,  Pusat Kawalan SMART dan Pejabat Lembangan Sungai Klang

)PLSK), Jabatan Pengairan dan Saliran Malaysia telah menerima Anugerah Perkhidmatan Cemerlang bagi

tahun 2024 peringkat  Kementerian Peralihan Tenaga dan Transformasi Air (PETRA).  Majlis ini telah

disempurnakan oleh  YAB Dato' Sri Hj Fadillah Hj Yusof Timbalan Perdana Menteri Merangkap Menteri PETRA.

Tahniah diucapkan kepada semua pegawai bagi penerima APC 2024 dari JPS WPKL, PLSK dan Pusat Kawalan

SMART. Semoga terus cemerlang di masa hadapan.

𝐌𝐀𝐉𝐋𝐈𝐒 𝐀𝐌𝐀𝐍𝐀𝐓 
 
16 Jun 2025 I  Satu majlis amanat Ketua Pengarah (KP)

bersama Warga JPS Malaysia telah diadakan di Ibu

Pejabat JPS Malaysia, Cyberjaya. Majlis yang diadakan

ini  penuh makna daripada Ketua Pengarah JPS

Malaysia dalam menekankan kepentingan integriti,

profesionalisme dan semangat kerja berpasukan

dalam mendepani cabaran pengurusan sumber air

secara holistik yang semakin kompleks. 

Dalam majlis ini juga terdapat beberapa penghargaan

kepada pegawai JPS WPKL iaitu melalui penghargaan

Penerima Pentauliahan ASEAN Chartered,

Professional Engineer, Ir. Ts. Mohd Rizal dari BPSS JPS

WPKL  dan penghargaan Penerima Anugerah , 36

International Invention, Innovation, Technology

Competition & Exhibition 2025 (ITEX’ 25) yang telah

berlangsung di KLCC pada 29-30 Mei 2025 kepada

Kumpulan HBKIK Mizubungaku, Bahagian Hidrologi

dan Sumber Air, JPS WPKL.

TH

Terdapat dua pingat anugerah yang diterima iaitu 'Tun

Lim Keng Yaik Award for Best Invention In Steam and

Artificial Intelligence' dan 'ITEX 2025 Gold Medal'.

Tahniah buat Kumpulan HBKIK Mizubungaku,

Bahagian Hidrologi dan Sumber Air, JPS WPKL.

OLEH : BAHAGIAN KORPORAT (BKOR) 

KETUA PENGARAH BERSAMA WARGA JPS MALAYSIA

KE PUSAT KAWALAN SMART

18 Jun 2025 I  Pusat Kawalan SMART telah meneriman  lawatan kerja Pasukan EMERCOM Rusia (RUS-03)

yang telah diketuai oleh Timbalan Menteri EMERCOM Rusia, Mr. Roman Kurynin bersama pegawai-pegawai

pengiring dari NADMA.  Seramai 17 orang terdiri daripada 11 orang pegawai EMERCOM Rusia, 5 orang

pegawai dari Kedutaan Persekutuan Rusia di Malaysia dan satu (1) orang wakil media Rusia telah di beri

taklimat ringkas mengenai Operasi Kawalan Banjir Terowong SMART oleh Ir.Siti Azura Binti Mat Daud, Pegawai

di Pusat Kawalan SMART. Delegasi juga turut melawat bilik kawalan operasi banjir. Turut bersama semasa

lawatan adalah pegawai-pegawai dari Pusat Kawalan SMART yang diketuai oleh Pengarah Operasi, Ir. Kalsom

Binti Mean Lawatan ini adalah sebahagian daripada agenda berkongsi pengalaman dalam bidang

pengurusan bencana.

LAWATAN TEKNIKAL
OLEH : PUSAT KAWALAN SMART 

 SASARAN KERJA UTAMA (SKU) PEJABAT LEMBANGAN SUNGAI KLANG

24 Jun 2025 I  Pejabat Lembangan Sungai Klang telah mengadakan Mesyuarat Sasaran Kerja Utama (SKU) di

Pusat Latihan Kecemerlangan Negeri Terengganu (DITC) selama dua (2) hari. Objektif mesyuarat ini adalah untuk

menyedia dan memurnikan Sasaran Kerja Utama (SKU) Pejabat Lembangan Sungai Klang bagi tahun 2025. Selain

itu, dapat memberi penerangan kepada kakitangan PLSK mengenai modul penilaian prestasi tahunan iaitu

MyPerformance bagi tahun 2025. Program 'Team Building' juga telah dijalankan  sebagai inisiatif untuk

memperkukuh semangat berpasukan dalam kalangan warga organisasi. Program ini dilaksanakan melibatkan

penyertaan daripada semua warga  kerja. Aktiviti team building ini merangkumi pelbagai bentuk latihan fizikal,

simulasi tugasan berkumpulan, dan aktiviti luar pejabat yang menekankan kerjasama, komunikasi dan kepimpinan.

MESYUARAT
OLEH :  PEJABAT LEMBANGAN SUNGAI KLANG (PLSK) 

29 Jun 2025 I KEJAPS & PLSK telah menyertai Pertandingan Bowling Antara Bahagian Piala Dato ’Ir. Rozman  di

Alam Lanes, Endah Parade. Pertandingan Bowling ini diadakan sebagai satu inisiatif untuk memupuk semangat

kesukanan di samping dapat memperkukuhkan ukhwah antara peserta dan menggalakkan gaya hidup sihat.

Tahniah diucapkan kepada Pengarah Operasi PLSK, Tuan Kol. Bersekutu (PA) Ir. Ts. Ahmad Shahrir bin Md. Nazri  

yang telah mendapat tempat Pertama bagi kategori VVIP manakala bagi kategori ndividu Lelaki, En. Sabturani bin

Mohamad telah mendapat Tempat Ke-3. Bagi berpasukan Campuran pula, Kumpulan PLSK (Tempat Ke-3),

Kumpulan KEJAPS 2 (Tempat Ke-5), Kumpulan KEJAPS 1 (Saguhati), dan Kumpulan KEJAPS 3 (Saguhati) .

PERTANDINGAN BOWLING ANTARA BAHAGIAN PIALA DATO ’ Ir. ROZMAN

PERTANDINGAN
OLEH :  Kelab Sukan & Kebajikan JPS Wilayah Persekutuan (KEJAPS) & PEJABAT LEMBANGAN SUNGAI KLANG (PLSK) 

sumber : FB JPS Malaysia 

sumber : FB JPS Malaysia 

40

MESSAGES

Now

JPS MALAYSIA

sumber : FB JPS Malaysia 

MESSAGES Now

JPS MALAYSIA
UCAPAN PENGHARGAAN 

7:30
7 MEI 2025



REALLY GREA
T SITEUcapan Penghargaan 

Selamat menjalankan tugas, Tuan Pengarah! Semoga
dipermudahkan segala urusan YBrs. Ir. Haji Mohd Azmin.
Terima kasih atas segala bimbingan, tunjuk ajar, nasihat,
kata-kata semangat dan kepimpinan yang telah diberikan
sepanjang menerajui JPS WPKL. Semoga terus cemerlang
dalam melaksanakan amanah yang diberikan.

sumber : FB JPS Malaysia 

Ucapan Penghargaan 

Selamat menjalankan tugas dan semoga dipermudahkan
segala urusan sepanjang di Pejabat Operasi, PLSK 

sumber : FB JPS Malaysia 

Ucapan Penghargaan 

Selamat menjalankan tugas dan semoga dipermudahkan
segala urusan sepanjang berkhidmat di tempat baru

sumber : FB JPS Malaysia 

S U M B E R  :  F B  J P S  M A L A Y S I A

POSTER PENGUMUMAN

S U M B E R  :  F B  J P S  M A L A Y S I A

POSTER PENGUMUMAN

S U M B E R  :  F B  J P S  W P K L

POSTER PENGUMUMAN

49



S U M B E R  :  F B  P L S K

POSTER PENGUMUMAN

ANTARA HEBAHAN 
STATUS OPERASI LENCONGAN BANJIR

LENCONGAN KEROH DAN LENCONGAN GOMBAK
 

LENCONGAN KEROH 

LENCONGAN GOMBAK 

S U M B E R  :  F B  S M A R T

POSTER PENGUMUMAN

ANTARA HEBAHAN 
STATUS OPERASI LENCONGAN BANJIR

TEROWONG SMART

SUMBER : UNIT INTEGRITI JPS MALAYSIA
POSTER pengumumam

SUMBER : UNIT INTEGRITI JPS MALAYSIA
POSTER pengumumam

53



SUMBER : UNIT INTEGRITI JPS MALAYSIA
POSTER pengumumam

JABATAN PENGAIRAN DAN SALIRAN (JPS)
WILAYAH PERSEKUTUAN KUALA LUMPUR (WPKL)

JALAN SULTAN SALAHUDDIN
50626 KUALA LUMPUR

03-26981711

JPS
TravelogTravelog

JPS WP Kuala Lumpur

WILAYAH PERSEKUTUAN (WP) 
KUALA LUMPUR

EDISI 1 : JANUARI - JUN 2025

http://state.water.gov.my/wpkl/

